
					ഈ താളിൽ തെറ്റുതിരുത്തൽ വായന നടന്നിരിക്കുന്നു
430 തലശ്ശേരി രേഖകൾ

വരുത്തുകയും ചെയ്യും. ബഹുമാനപ്പെട്ട കുമ്പഞ്ഞിക്കല്പനക്ക നടക്കെണ്ടുന്നതിന നാം
 ഒരു വഞ്ചന നിരുവിച്ചിട്ടും ഇല്ല. നിരുവിക്കയും ഇല്ല. യെല്ലാ വിവരവും സായ്പു
 അവർകളെ ചിത്തത്തിൽ അറികയും ചെയ്യുമെല്ലൊ. ദെയകടാക്ഷം ഉണ്ടാഇ രെക്ഷിച്ച
 കൊള്ളുകയും വെണം എന്ന നാം ആശ്രഇച്ച അപെക്ഷിച്ചകൊണ്ടിരിക്കുന്ന. എന്നാൽ
 കൊല്ലം 973 ആമത മിഥുന മാസം 5 നു എഴുതിയത. മിഥുനം 6 നു ഇങ്കിരിയസ്സ കൊല്ലം
 1798 ആമത ജൂൻമാസം 17 നു വന്നത. 7 നു 18 നു കൊടുത്തത. പെർപ്പ ആക്കി ഇട്ട.

1106 ആമത മലയാം പ്രവിശ്യഇൽ ഉള്ള തറവാട്ടുകാരെൻമാർക്കും കുടിയാൻമാർക്കും
 ഒക്കക്കും എഴുതിയ പരസ്സ്യക്കത്ത. എന്നാൽ ബഹുമാനപ്പെട്ട കുമ്പഞ്ഞി അവർകൾ
 പരസ്സ്യ പ്രവൃത്തിക്ക തക്കത ആകുന്ന എന്നു വ്യാപാരക്കാരൻന്മാർക്കും കച്ചൊടകാ
രൻന്മാരിക്കും ഗുണം ഉള്ളത ആകുന്ന എന്നു വിചാരിച്ച വരുംപൊലെ സുൽത്താന്റെ
 അധികാരത്തിൽ ഇപ്രവിശ്യഇൽ ആതി ആയിട്ട ഉണ്ടാക്കിയിരുന്ന പെരുവഴികൾ രണ്ടാമത
 കൊത്തി നന്നാക്കെണ്ടതിന്ന മുഖ്യമാഇരിക്കുന്ന നശരങ്ങൾക്ക43 എങ്കിലും ദിക്കുകൾക്ക
യെങ്കിലും നെരെ പൊകുന്ന പെരുവഴികൾ തൊറക്കെണ്ടതിനും നിശ്ചഇച്ചിരിക്കകൊണ്ട
 എല്ലാവർക്കും അറിഇക്കെണ്ടത ഈ എഴുതിയതാകുന്നത. മെൽപറഞ്ഞ പ്രവൃത്തി
 കപ്പിത്താൻ മക്ക്രീപ്പ സായ്പു അവർകളെ വിചാരത്തിൽ അകപ്പെട്ടിരിക്കുന്ന എന്നും ആ
 സായ്പു അവർകൾക്ക നടത്തിക്കെണ്ടുന്ന പ്രവൃത്തിക്ക വെണ്ടുവൊളം ആളുകൾ
 കല്പിച്ച കൊടുക്കയും ചെയ്തു. അതതു തുക്കടികളുടെ പെരുവഴികളെ അതിരുകൾ
 അടയാളം വെക്കുമ്പൊൾ നെനെ പെരുവഴിഇൽ വല്ല തെങ്ങ എങ്കിലും മറ്റ വല്ല മരം
 എങ്കിലും മൊടക്കുന്നുണ്ട എന്ന കണ്ടാൽ ആ മരങ്ങൾ എടുക്കെണ്ടതിനും അടിയ
ന്തരമാഇട്ടു മുറിച്ചകളയാൻ ഉണ്ടാകപെടുന്ന മരങ്ങളുടെ വില തീർത്ത ഉടയക്കാരന
 കൊടുക്കെണ്ടതിനും മെൽവെച്ച കപ്പിത്താൻ മക്ക്രീപ്പ സായ്പു അവർകൾക്ക കല്പന
 കൊടുത്തിട്ടും ഉണ്ട. മെൽപറഞ്ഞ മരങ്ങളുടെ നെരാഇട്ട ഉള്ള ഉടയക്കാരന ചെതം
 അനുഭവിക്കാറതകണ്ട ഇരിപ്പാൻ ബഹുമാനപ്പെട്ട കുമ്പഞ്ഞിഇൽനിന്ന വില്വാങ്ങു വാൻ
 നെരെ അവകാശക്കാരൻ ആകുന്ന എന്ന അപ്പിസ്സർ സായ്പു അവർകൾക്ക
 ബൊധത്തൊടുകൂട നിശ്ചഇക്കെണ്ടതിനും കപ്പിത്താൻ മക്ക്രീപ്പ സായ്പു അവർകൾക്ക
 എങ്കിലും ആ സായ്പു അവർകൾ ഇല്ലാഞ്ഞാൽ അവർകളെ കീഴിൽ നടക്കുന്ന
 അപ്സർക്ക എങ്കിലും തറയുടെ നികിതിക്കാരിയം വിചാരിക്കുന്ന മെനവൻന്മാരൊടകൂട
 പൊഇക്കൊൾകയും വെണം. മുറിച്ചു വരുന്ന മരങ്ങളെവിധത്തിൽ രണ്ടത്തിന്റെ വില
 വെറെ ആഇട്ട എന്തെന്ന ആകുന്ന എന്നും അവര വിധവും പിടിപ്പവുംകൊണ്ട നാട്ടിൽ
 എങ്ങിനെ ബൊധിക്കുന്ന എന്ന വില തീർത്ത കൊടുക്കയും വെണം. അത നിശ്ചഇച്ച
 അറിയെണ്ടതിന്ന കുടിയാന്മാര മരത്തിന വെച്ച വില തീർക്കെണ്ടതിന തറയുടെയും
 ഹൊബളിയുടെയും പാറപത്തിക്കാരന്മാർകളെയും അവരവരെ മെനവൻമാരയും
 കുമ്പഞ്ഞിഇലെ കാനഗൊവിമാരെയും ഗുമാസ്തന്മാരെയും ഒന്ന എങ്കിലും എറഎങ്കിലും
 മുഖ്യസ്ഥന്മാരൊടുകൂട കപ്പിത്താൻ മക്ക്രീപ്പസായ്പു അവർകൾക്ക എങ്കിലും അവർകളെ
 കീഴിൽ നടക്കുന്ന അപ്സർക്ക എങ്കിലും പൊഇക്കൊൾകയും വെണം. ആ സായപു
 അവർകൾ ഒരുത്തനൊട മരത്തിന്റെ പിടിപ്പ ഉടെയക്കാരനൊട വാങ്ങുകയും ചെയ്യും.
 ശെഷം പെരുവഴികൾ തീർത്ത ആയാൽ അതിലകത്ത കൊത്തി നടക്കരുത എന്ന
 കല്പിക്ക ആയത. വല്ല ആള എങ്കിലും ആളുകൾ എങ്കിലും ഈക്കല്പന അനുസരി
 ക്കാതെ മാറ്റി നടന്നു എന്നു കണ്ടാൽ അതുപൊലെ ഉള്ളവരെ നടപ്പിന്റെ വിസ്താരം
 കഴിക്കെണ്ടതിനും അവരെക്കൊണ്ട വഴിപൊലെ നടത്തിക്കെണ്ടതിന്നും അവരവരെ
43. നഗരങ്ങൾക്ക എന്നു ഗുണ്ടർട്ട്

		 ഈ താൾ അവസാനം തിരുത്തപ്പെട്ടത്: 04:54, 19 ഡിസംബർ 2018.

